
5. Mulih saka kantor, Pakdhé mampir toko buku, tuku kalkula-

   tor.

6. Aku dikongkon Bapak, mènehaké layang marang Pakdhé.

7. Ibu kuwi pyayi sabar, yèn ora kebangeten ora tau nesu. 

8. Yèn ora klèru panyawangku, sing lungguh jejer Pak Camat kaé

Pak Wedana.

9. Wiwit mengko soré jam lima Simbah pasa, ora mangan ora

ngombé amarga sésuk arep dioprasi.

10. Nalika Mas Bima teka, Bapak karo Ibu lagi lungguhan ana

 ngarepan.






VI. Tuladha:



      Gambuh



Wonten pocapanipun,

adiguna adigang adigung 

pan adigang kidang adigung pan èsthi,

adiguna ula iku 

telu pisan mati sampyoh.



Gambuh kuwi klebu éwoné tembang Macapat. Tembang Macapat mono klebu éwoné basa pinathok, yaiku iketaning basa sing kawengku ing pathokan-pathokan sing wis ditemtokaké. Déné tembang Macapat mono kawengku ing pathokan guru gatra, guru wilangan, lan guru lagu utawa dhong-dhing.

Tembang Gambuh sapada ana 5 gatra, guru wilangan lan guru laguné: 7u, 10u, 12i, 8u, 80. Tegesé: tembang Gambuh kuwi sapada ana 5 gatra. Gatra kapisan pitung wanda, pungkasané gatra tiba swara u; gatra kapindho sepuluh wanda, pungkasané gatra tiba swara u; gatra katelu rolas wanda, pungkasané gatra tiba swara i; gatra kapat wolung wanda, pungkasané gatra tiba swara u; gatra kalima wolung wanda, pungkasané gatra tiba swara o.



Coba aranana jenengé tembang Macapat liyané, lan golèka tuladha tembang Gambuh liyané sapada baé!



Iketané basa pinathok kuwi saliyané tembang isih ana manéh sawetara. Upamané: paribasan, parikan, lan purwakanthi.

